
Shivastutishlokasamnayanam 6

ಶಿವಸ್ತುತಿಶ್ಲೋಕಸಂನಯನಂ 6

Document Information

Text title : Shivastutishlokasamnayanam 6

File name : shivastutishlokasaMnayanam6.itx

Category : shiva, shivarahasya, stuti

Location : doc_shiva

Transliterated by : Ruma Dewan

Proofread by : Ruma Dewan

Description/comments : shrIshivarahasyam | mahAdevAkhyaH ekAdashamAMshaH | shivastutishlokasaMnayanam

5 | vAvRittashlokAH ||

Latest update : October 29, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

November 2, 2024

sanskritdocuments.org



Shivastutishlokasamnayanam 6

(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
ನಮಸ್ತೇ ದೇವದೇವಾಯ ಶಿವಾಯಾಕಾಶಮೂರ್ತಯೇ .

ಭವಾಯ ಭವ್ಯರೂಪಾಯ ಹರಭೂಮ್ಯಾತ್ಮನೇ ನಮಃ .. 5.74..
ವ್ಯಕ್ತಾವ್ಯಕ್ತಾಯ ಸೋಮಾಯ ಜಲರೂಪಾಯ ತೇ ನಮಃ .
ಉಗ್ರಾಯ ಭೀಮರೂಪಾಯ ವಾಯುಮೂರ್ತ್ಯಾತ್ಮನೇ ನಮಃ .. 5.75..
ವ್ಯೋಮಕೇಶಾಯ ನಿತ್ಯಾಯ ತೇಜೋಮೂರ್ತ್ಯಾತ್ಮನೇ ನಮಃ . 5.76.1
ಭಸ್ಮಾಂಗಾಯ ಭವಾಯ ಭಾವುಕ ಹೃದೋತ್ತುಂಗಾಯ ಗಂಗಾರಯ-

ಸ್ಫಾರಾಘೋರಮಹೋತ್ತಮಾಂಗ ವಿಲಸಲ್ಲಿಂಗಾಯ ಶಾಂಗಾಯ ತೇ .

ಕಾಮಾದ್ಯಂಗವಿಭಂಗಕಾಯ ಸುಮಹಾದಿತ್ಯಾಂಗಸಂಗಸ್ಫುರ-

ಜಾಲಾಂಗಾಯ ಕುರಂಗಬಾಲವಿಲಸದ್ಧಸ್ತಾಯ ತುಭ್ಯಂ ನಮಃ .. 14.51..
ಈಶಾಯ ಶಾಶ್ವತ ಜಗತ್ಸ್ಥಿತಿನಾಶಕೇಶ
ವ್ಯೋಮಾವಕಾಶ ಶಶಿಧಾಮ ವಿಭಾಸಿ ಧಾಮ್ನೇ .

ಭೂಮ್ನೇ ವಿಧೂತತಮಸೇ ರಭಸೇ ವಿಶೋಕ-
ಸೀಮ್ನೇ ಭವಾಯ ವಿಭವಾಯ ನಮೋನಮಸ್ತೇ .. 14.52..

ಧ್ಯಾಯೇದೀಶಾನಮವ್ಯಗ್ರ ಉಗ್ರಂ ದೇವಂ ಪಿನಾಕಿನಂ .. 15.22.2..

ತ್ರಿಲೋಚನಂ ನೀಲಕಂಠಂ ವರದಾಭಯಪಾಣಿನಂ .

ಉಮಾಸಹಾಯಂ ವಿಶ್ವೇಶಂ ವಿಶ್ವಾಧಾರಂ ಸನಾತನಂ .. 15.23..

ಸರ್ವಾಭರಣಶೋಭಾಢ್ಯಂ ಗಂಧವಾಸಾದ್ಯಲಂಕೃತಂ .

ತ್ರಿಪುಂಡ್ರಚಂದ್ರಾರ್ಧಧರಂ ಭೂತಿಭೂಷಿತವಿಗ್ರಹಂ .. 15.24..

ಮಂದಸ್ಮಿತಮುಖಾಂಭೋಜಂ ಸುಂದರಾನನಪಂಕಜಂ .

ಧ್ಯಾಯೇದ್ದೇವಂ ವಿರೂಪಾಕ್ಷಂ ನಿರ್ಜಿತ್ಯಾಕ್ಷಾಣಿ ಸುವ್ರತಃ .. 15.25..
ಧ್ಯಾತ್ವೈವಂ ದೇವಮೀಶಾನಂ ನೀಲಕಂಠಂ ತ್ರಿಯಂಬಕಂ .. 21.21..

ಸೋಮಾಸ್ಕಂದಂ ಚಂದ್ರಚೂಡಂ ದಿವ್ಯಸ್ರಗ್ಗಂಧ ಭೂಷಿತಂ .

ವ್ಯಾಘ್ರಚರ್ಮಪರೀಧಾನಂ ನಾಗಾಭರಣಭೂಷಿತಂ .. 21.22..

ಭಸ್ಮಾಂಗರಾಗಸುಭಗಂ ಮಂದಸ್ಮೇರಮುಖಾಂಬುಜಂ . 21.22.1

ಧ್ಯಾಯೇದೇವಂ ವಿರೂಪಾಕ್ಷಂ ನೀಲಕಂಠಮುಮಾಯುತಂ .

ಮೃಗಾಂಕಶೇಖರಂ ಶಾಂತಂ ಸರ್ವಾಭರಣಭೂಷಿತಂ .. 22.17..

ಚಂದ್ರಗಂಗಾಧರಂ ಸೌಮ್ಯಂ ಸೋಮಂ ಕುಂದದ್ಯುತಿಂ ಶಿವಂ .

ತ್ರಿಲೋಚನಂ ನೀಲಕಂಠಂ ವರದಾಭಯಪಾಣಿನಂ .. 23.21..

ತ್ರಿಪುಂಡ್ರವಿಲಸದ್ಭಾಲಂ ವಾಸೋಽಲಂಕಾರಭೂಷಿತಂ .

ಬ್ರಹ್ಮವಿಷ್ಣ್ವಾದಿವಂದ್ಯಾಂಘ್ರಿಂ ತರುಣಂ ಪ್ರಿಯದರ್ಶನಂ .. 23.22..

ಧ್ಯಾತ್ವಾ ಹೃತ್ಪದ್ಮನಿಲಯೇ ದೇವದೇವಂ ಪಿನಾಕಿನಂ . 23.23.1

ಧ್ಯಾಯೇದ್ಹೃದಾ ಮಹಾದೇವಂ ಸಾಂಬಂ ಚಂದ್ರಕಲಾಧರಂ .. 25.11.2..

ತ್ರಿಣೇತ್ರಂ ನೀಲಕಂಠಂ ಚ ವರದಾಭಯಪಾಣಿನಂ .

ಶಾಶ್ವತಂ ಶಂಕರಂ ಶಿವಂ ಹೃತ್ಪದ್ಮಸದನಸ್ಥಿತಂ .. 25.12..

ಧ್ಯಾಯೇದ್ದೇವಂ ನಿತ್ಯಂ ಮಹೇಶಂ ರಜತಗಿರಿವಸಂ ಚಾರುಚಂದ್ರಾವತಂಸಂ
ರತ್ನಾಽಽಕಲ್ಪೋಜ್ಜವಲಾಂಗಂ ಪರಶುಮೃಗವರಾಭೀತಿಹಸ್ತಾಂತರಂಗಂ .

ಪದ್ಮಾಸೀನಂ ಸಹಾಂಬಂ ವೃತಗಣಪಗಣೈರ್ವ್ಯಾಘ್ರಕೃತ್ತಿಂ ವಸಾನಂ
ವಿಶ್ವಾದ್ಯಂ ವಿಶ್ವವಂದ್ಯಂ ನಿಖಿಲಭಯಹರಂ ಸರ್ವಪಾಪಾಪಹಾರಂ .. 32.35..

ಗಂಗಾಧರಾಂಧಕರಿಪೋ ಪ್ರಮಥಾಧಿನಾಥ
ವಿಶ್ವೇಶ ವಿಶ್ವಗತಸರ್ಜಕಭರ್ಜಕಾಂತೇ .

ಬ್ರಹ್ಮಾದಿವಿಷ್ಣುಸುರವರ್ಗಸುಪೂಜಿತಾಂಘ್ರೇ
ಮಾಮೀಶ ಪಾಹಿ ದಯಯಾ ಸ್ಮರಕಾಲನಾಶ .. 34.48..

ಶಿವಾಯ ದೇವದೇವಾಯಮಹಾದೇವಾಯಯೋಗಿನೇ .

ರುದ್ರಾಯ ಸ್ಥಾಣವೇ ನಿತ್ಯಂ ಹರಾಯೋಗ್ರಾಯ ತೇ ನಮಃ .. 45.41..
ಪರಮೇಶಾಯ ಸಿದ್ಧಾಯ ಸರ್ವಸಿದ್ಧಿಪ್ರದಾಯಿನೇ .

ತ್ರ್ಯಂಬಕಾಯಮಹೇಶಾಯ ಅತಿಶಾಂತಾಯ ತೇ ನಮಃ .. 45.42..
..ಇತಿ ಶಿವರಹಸ್ಯಾಂತರ್ಗತೇ ಶಿವಸ್ತುತಿಶ್ಲೋಕಸಂನಯನಂ 6ಸಂಪೂರ್ಣಂ ..

- ..ಶ್ರೀಶಿವರಹಸ್ಯಂ .ಮಹಾದೇವಾಖ್ಯಃ ಏಕಾದಶಮಾಂಶಃ .ಶಿವಸ್ತುತಿಶ್ಲೋಕಸಂನಯನಂ
5 .ವಾವೃತ್ತಶ್ಲೋಕಾಃ ..
- .. shrIshivarahasyam .mahAdevAkhyaH ekAdashamAMshaH . shivastutishlokasaMnayanam

5 . vAvRRittashlokAH ..

Notes:

The shlokas eulogizing Shiva ಶಿವ; that eventuate sporadically in various Adhyaya-s of

Shiva Rahasyam Amsa-11, are collated on this page.

